ჯანდაცვის სამინისტრო

1. როგორი მდგომარეობაა თავშესაფრების და კრიზისული ცენტრების ხელმისაწვდომობის კუთხით? 
თავშესაფრები ქალთა მიმართ/ოჯახში ძალადობის მსხვერპლთათვის ხელმისაწვდომია საქართველოს სხვადასხვა რეგიონებში: თბილისში,  სიღნაღში, ბათუმში, გორსა და ქუთაისში. ამასთან, გაზრდილია კრიზისული ცენტრების გეოგრაფიული ხელმისაწვდომობა, 2016 წლიდან ფუნქციონირებს თბილისის კრიზისული ცენტრი, რომელიც ოჯახში/ქალის მიმართ ძალადობის მსხვერპლებს/სავარაუდო მსხვერპლებს უწევს როგორც სადღეღამისო (12 დღის ვადით) ასვე დღის მომსახურებას, 2017 წლის დეკემბერში კრიზისული ცენტრი გაიხსნა ქუთაისში, 2018 წლის დასაწყისში - გორში და 2018 წლის ბოლომდე დაგეგმილია ოზურგეთში და მარნეულში ასეთი მომსახურების ამუშავება. ეს კრიზისული ცენტრები (გარდა თბილისის კრიზისული ცენტრისა) მხოლოდ დღის მომსახურებას აწვდიან ბენეფიციარებს და მომმართველებს. თბილისის კრიზისული ცენტრში დღის მომსახურებებით სარგებლობისათვის მომართვიანობის მაღალმა მაჩვენებელმა დაგვანახა ასეთი სერვისების  მნიშვნელობა.
თბილისის კრიზისული ცენტრით სარგებლობის სტატისტიკა:

2016 წელი - 24 (აქედან: სავარაუდო მსხვერპლი 19; მსხვერპლი -5)

2017 წელი - 121 (აქედან: სავარაუდო მსხვერპლი 58; მსხვერპლი - 63)

აღსანიშნავია, რომ ძალადობის მსხვერპლთა დაცვისა და დახმარების სერვისებისადმი მომართვიანობა  დღითიდღე იზრდება, თუმცა, ამ დრომდე, არც ერთი მსხვერპლისათვის არ გვითქვამს უარი თავშესაფარში ადგილების არარსებობის გამო მომსახურების გაწევაზე. თუმცაკი ნამდვილად იკვეთება დამატებითი სადღეღამისო სერვისის არსებობის აუცილებლობა. 

2014-2017 წლების თავშესაფრით სარგებლობის სტატისტიკა მზარდია:
2014 წელი - 114 ბენეფიციარი (47 ზრდასრული მსხვერპლი, 3 არასრულწლო.მსხვერპლი, 64 დამოკიდ.პირი)

2015 წელი - 188 ბენეფიციარი (66 ზრდასრ.მსხვ., 4 არასრულწ.მსხვ., 118 დამოკიდებ.პირი)

2016 წელი - 260 ბენეფიციარი (103 ზრდასრ.მსხვ., 8 არასრ. მსხვ., 149 დამოკიდ.პირი)

2017 წელი - 307 ბენეფიციარი (128 ზრდასრული მსხვ., 17 არასრულწ. მსხვ., 162 დამოკიდ.პირი).

რამდენად ხდება დაზარალებულებისთვის მაღალი ხარისხის ფსიქოლოგიური, სამართლებრივი და სამედიცინო სერვისების მიწოდება? 
2017 წლის ოქტომბერ-დეკემბერში ფონდმა უზრუნველყო ფონდის ბენეფიციარებთან სოციალური მუშაობის და ფსიქოლოგიური რეაბილიტაციის/დახმარების შესახებ სახელმძღვანელო მითითებების შემუშავება, ხოლო 2018 წლის იანვარში  მათი ინტეგრირება შინაგანაწესებსა და რეაბილიტაცია-რეინტეგრაციის (შემთხვევის მართვის) გეგმებში. აღნიშნულის დანერგვა დაიწყო 2018 წლის პირველი თებერვლიდან. გარდა სახელმძღვანელო მითითებების შემუშავებისა, მოხდა ფონდის თავშესაფრებსა და კრიზისულ ცენტრებში დასაქმებული ფსიქოლოგებისა და სოციალური მუშაკების მომზადება და მათი უნარების გაძლიერება  სახელმძღვანელო მითითებების შესაბამისად. ასევე, აღნიშნული სახელმწძღვანელო მითითებების დანერგვის ეფექტიანობის შესაფასებლად დაინერგა მონიტორინგის მექანიზმი/მხარდამჭერიუპერვიზია. 
რაც შეეხება სამართლებრივი დახმარების სერვისს, აღნიშნული მომსახურება,  ვფიქრობთ,  მაღალი ხარისხისაა. ფონდის ცენტრალური აპარატის იურისტების ან/და პარტნიორი ორგანიზაციების  მიერ  თავშესაფრების, კრიზისული ცენტრებისა და ცხელი ხაზის იურისტებისთვის პერიოდულად ტარდება ტრენინგები საკანონმდებლო სიახლეებთან დაკავშირებით. 
რა პირობებში უხდებათ დაბრუნება დაზარალებულებს ცენტრიდან გამოსვლის შემდეგ როგორც წესი? თუ ხდება ამის სტატისტიკური აღრიცხვა?

თავშესაფარში თითოეულ ბენეფიციართან მიმართებაში თავშესაფრის მულტიდისციპლინური გუნდის (იურისტი, ფსიქოლოგი, სოციალური მუშაკი, მედდა, ძიძა)  მიერ ხდება შემთხვევი მართვის გეგმის შედგენა, სადაც განისაზღვრება ბენეფიციარების (დამოკიდებული პირების ჩათვლით) საჭიროებები და მათი შესრულების მიზნით გასატარებელი ღონისძიებები და კონკრეტული ვადები. ფონდი აწარმოებს ფონდის ბენეფიციართა სტატისტიკას.
2017-2018  წლების  გადინება/შედინების  სტატისტიკა  (მათ  შორის,  ინფორმაცია  გასული მსხვერპლის მიერ თავშესაფრის დატოვების საფუძვლის და იმ გარემოებების შესახებ, თუ სად მოხდა თავშესაფრის დატოვების შემდეგ ბენეფიციარის გადასვლა):
2017-2018(I კვარტალი)წწ.  თავშესაფარ(ებ)ში განთავსებულ ბენეფიციართა საერთო რაოდენობა შეადგენდა 320 (მათ შორის: 135 სრულწლოვანი; 12 არასრულწლოვანი და 173 დამოკიდებული პირი). აღნიშნულ პერიოდში თავშესაფარი დატოვა 350 ბენეფიციარმა (მათ შორის: 151 სრულწლოვანი; 9 არასრულწლოვანი და 190 დამოკიდებული პირი). ბენეფიციართა მიერ თავშესაფრის დატოვების საფუძველს წარმოადგენს, რიგ შემთხვევაში თავშესაფარში ყოფნის ვადის ამოწურვა (შემთხვევის მართვის გეგმით გათვალისიწინებული აქტივობების განხორცილება) ან/და ბენეფიციარის პირადი განცხადების საფუძველზე თავშესაფრის დატოვება. 

· ნაქირავებ ბინაში გადავიდა - 179 ბენეფიციარი; 

· ბიოლოგიურ ოჯახში დაბრუნდა - 91 ბენეფიციარი;

· მეუღლესთან დაბრუნდა - 36 ბენეფიციარი; 

· მეგობრის ოჯახში გადავიდა - 6 ბენეფიციარი; 

· საზღვარგარეთ წავიდა - 4 ბენეფიციარი; 

· მინდობით აღზრდაში განთავსდა - 8 ბენეფიციარი; 

· SOS ბავშვთა სოფელში განთავსდა - 6 ბენეფიციარი; 

· დედათა და ბავშვთა თავშესაფარში განთავსდა - 8 ბენეფიციარი; 

· წმ/ ეკატერინეს სახელობის მოხუცებულთა სავანეში განთავსდა - 1 ბენეფიციარი; 

· მცირე საოჯახო ტიპის სახლში ჩაირიცხა - 2 ბენეფიციარი; 

· ხანდაზმულთა პანსიონატში ჩაირიცხა - 2 ბენეფიციარი;

· სათემო ორგანიზაცია „თაობათა კერაში“ ჩაირიცხა – 1 ბენეფიციარი; 

· ფერმერულ მეურნეუბაში ცხოვრების/მუშაობის პირობით - 2 ბენეფიციარი;

· თავშესაფრის შინაგანაწესის დარღვევის გამო ამოირიცხა - 1 ბენეფიციარი;

· საცხოვრებელი ადგილი არ გაამჟღავნა - 3 ბენეფიციარმა.

რამდენად არის სოცმუშაკი ჩართული დაზარალებულის რესოციალიზაციის საკითხში?
 ბენეფიციარის რესოციალიზაციის პროცესში ჩართული სოციალური მუშაკი და ასევე, საჭიროების შემთხვევაში - ფსიქოლოგი. სოციალური მუშაკი გარდა უშუალოდ ბენეფიცარტა მუშაობისა, ასევე შეისწავლის და აფასებს მის მხარდამჭერ გარემოს.  შეფასების მიზნით, საჭიროების შემთხვევაში, ასევე ახორციელებს ვიზიტებს.
ახდენს თუ არა მონიტორინგს სამინისტრო დაზარალებულის რესოციალიზაციაზე?

ბენეფიციარის მიერ თავშესაფრის დატოვების შემდეგ ერთის წლის განმავლობაში თავშესაფრის სოციალური მუშაკი ახდენს ბენეფიციარის მდგომარეობის მონიტორინგს სატელეფონო კომუნიკაციის მეშვეობით, რისთვისაც სპეციალური ფორმაა შემუშავებული. 
2. რას მოიცავს მოძალადისთვის ძალადობრივი დამოკიდებულებისა და ქცევის შეცვლაზე ორიენტირებული სავალდებულო სწავლების კურსი? 
რა შემთხვევებში არის სავალდებულო ამ კურსის გავლა?

როგორია ამ კურსის ხანგრძლივობა და როგორ ხდება მისი შეფასება?

სტატისტიკური ინფორმაცია თუ არსებობს, როგორია რეციდივი იმ პირებს შორის, ვინც გაიარა ეს კურსი?

აღნიშნულ მომსახურებას მსჯავრდებულებისათვის ახორციელებს პრობაცვიის ეროვნული სააგენტო. 
3. რა სერვისები უწყდებათ ქალთა მიმართ ძალადობისა და ოჯახში ძალადობის სხვერპლ სოციალურად დაუცველ პირებს თავშესაფარში მოთავსებისას?
თავშესაფრით სარგებლობისას ქალთა მიმართ ძალადობისა და ოჯახში ძალადობის სხვერპლ სოციალურად დაუცველ პირებს უწყდებათ სოციალური შემწეობა. 
4. არის თუ არა სოციალური მუშკი ჩართული დამცავი და შემაკავებელი ორდერების გამოცემის შემდეგ მონიტორინგის პროცესში?
სოციალური მომსახურების სააგენტოს სოციალური მუშაკები ქალთა და ოჯახში ძალადობის მსხვერპლთა საკითხებში ჩართული იდენტიფიცირების შემთხვევაში და კონსულტირების მხრივაც,ხოლო როდესაც ბავშვი არის ძალადობის მსხვერპლი ვვერთვებით მთავრობის 2016 წლის 437-ე დადგენილების მიხედვით.2018 წლის იანვარ-მაისში მომართვიანობა იყო 1451 შემთხვევაზე,ფაქტი დადასტურდა 333 შემთხვევაში 121-ზე მიმდინარეობს მოკვლევა. ოჯახში კონფლიქტი/ძალადობა 56 შემთხვევა ( 21 შემთხვევაში დადასტურდა 6 მიმდინარეობს მოკვლევა,) მავშვთა ძალადობის შემთხვევაში დამცავი და შემაკავებელი ორდერების შემთხვევაში ჩართული ვართ თავისთავად.2018 წელს გამოცემულია 151 შემაკავებელი,1 დამცავი,8 შემთხვევაში მივმართეთ სასამართლოს მშობლის უფლების ჩამორთმევაზე/შეზღუდვაზე, 
ძალადობის სახეები 2018 წელი:

ფიზიკური-220

ფსიქოლოგიური- 140

უგულებელყოფა- 182

სექსუალური ძალადობა/გარყვნილი ქმედება - 25
ადრეული ქორწინება- 62

მიტოვება-17

სუიციდი/თვითდაზიანება- 17

იძულება - 6

არასრულწლოვნის ორსულობა- 4

ბულინგი - 1

5. ფსიქიატრიული დაწესებულებებიდან დაზარალებულთან სატელეფონო კონტაქტი როგორ ხორციელდება?
არის თუ არა მსხვერპლი დაცული მუქარების და არასასიამოვნო ზარებისგან?ვის ეკისრება ზარებზე კონტროლის პასუხისმგებლობა: ფსიქიატრიულ დაწესებულებას თუ სახელმწიფოს?
